
གཞོན་ནུའི་དུས་ཆེན་སླེབས་པའི་སྐབས་སུ། ཀྲུང་
གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི། རྒྱལ་ཁབ་ཀྱི་
ཀྲུའུ་ཞི། ཀྲུང་དབྱང་དམག་ཨུད་ཀྱི་ཀྲུའུ་ཞི་ཞི་ཅིན་
ཕིང་གིས་ཏང་ཀྲུང་དབྱང་གི་ཚབ་ཞུས་ནས་རྒྱལ་
ཡོངས་ཀྱི་རྒྱ་ཆེའི་གཞོན་ནུ་ཚོར་དུས་ཆེན་གྱི་རྟེན་
འབྲེལ་དང་ལྷག་བསམ་ཟོལ་མེད་ཀྱི་འཚམས་འདྲི་
གནང་ཡོད།

ཞི་ཅིན་ཕིང་གིས་དུས་རབས་གསར་པའི་རྒྱང་
སྐྱོད་ཀྱི་ལམ་བུ་གསར་པའི་ཐོག རྒྱལ་ཡོངས་མི་
རིགས་ཁག་གི་གཞོན་ནུ་ཚོས་ཏང་དང་མི་དམངས་ཀྱི་
འབོད་སྐུལ་དང་ལེན་ཞུས་ཏེ། ཚན་རྩལ་གསར་
གཏོད་དང་ཤང་གྲོང་དར་རྒྱས། ལྗང་མདོག་འཕེལ་
རྒྱས། སྤྱི་ཚོགས་ཞབས་ཞུ། རྒྱལ་སྲུང་མཐའ་སྲུང་
སོགས་ཁྱབ་ཁོངས་ཁག་དང་ཕྱོགས་གང་ཅིའི་ཐད་ཀྱི་
གདོང་དམག་དང་གསོན་ཤུགས་དམག་བྱེད་ཕོད་པར་
བྱས་ནས་རང་གིས་རང་ལ་ཡིད་ཆེས་དང་རང་སྟོབས་
རང་སྤེལ། བློ་རྩ་བརྟན་ཞིང་ཤུགས་དང་ལྡན་པ་
བཅས་ཀྱི་བསམ་པའི་ཉམས་སྣང་མངོན་པར་བྱེད་

དགོས། ཏང་ཀྲུང་དབྱང་གིས་རྒྱ་ཆེའི་གཞོན་ནུ་ཚོར་
ཡིད་ཆེས་ཆེན་པོ་དང་རེ་བ་ཆེན་པོ་བཅོལ་ཡོད་ཅེས་
བསྟན་གནང་ཡོད།

ཞི་ཅིན་ཕིང་གིས་ད་ལོ་ནི་ཀྲུང་གོ་གསར་པ་དབུ་
བརྙེས་ནས་ལོ་ངོ་75འཁོར་བའི་ལོ་དང་། ལྔ་བཞིའི་
ལས་འགུལ་སྤེལ་ནས་ལོ་ངོ་105འཁོར་བའི་ལོ་
རེད། རྒྱ་ཆེའི་གཞོན་ནུ་ཚོས་ལྔ་བཞིའི་སྙིང་སྟོབས་
རྒྱུན་འཛིན་དང་དར་སྤེལ་བཏང་ཐོག བློ་བརྟན་
འགྱུར་མེད་ངང་ཏང་གི་བཀའ་ལ་ཉན་པ་དང་ཏང་གི་
རྗེས་སུ་འབྲངས་ནས་ཕུགས་བསམ་ཡོད་པ་དང་།
འགན་འཁྲི་འཁུར་ཕོད་པ། དཀའ་སྡུག་མྱོང་ཐུབ་
པ། འབད་འཐབ་བྱེད་འདོད་པ་བཅས་ཀྱི་དུས་
རབས་གསར་པའི་གཞོན་ནུ་བཟང་པོ་ཞིག་ཏུ་འགྱུར་
བར་བྱས་ཏེ། རྒྱལ་ཁབ་སྟོབས་ལྡན་འཛུགས་སྐྲུན་
དང་མི་རིགས་བསྐྱར་དར་གྱི་བྱ་གཞག་རླབས་པོ་ཆེར་
སྐུལ་འདེད་གཏོང་བའི་ཁྲོད་དུ་ལང་ཚོའི་བྱས་རྗེས་
འཇོག་པ་དང་། ལང་ཚོའི་ཉམས་འགྱུར་མངོན་
པ། ལང་ཚོའི་སྟོབས་ཤུགས་ལེགས་སྐྱེས་སུ་འབུལ་བ་
བཅས་ཀྱི་ཐོག་ནས།

（པར་ངོས་གསུམ་པར་གཟིགས）

ཞི་ཅིན་ཕིང་གིས་དུས་རབས་གསར་པའི་གཞོན་ནུ་
ཚོར་རེ་བཅོལ་བཀའ་སློབ་གནང་སྐབས།
ཀྲུང་གོའི་ལུགས་ཀྱི་དེང་རབས་ཅན་ལ་འབད་
བརྩོན་ཆེན་པོས་ལེགས་སྐྱེས་འབུལ་དགོས་
ཞེས་ནན་གསུངས་གནང་བ་དང་རྒྱ་ཆེའི་
གཞོན་ནུ་རྣམས་ལ་དུས་ཆེན་གྱི་རྟེན་འབྲེལ་
དང་ཟོལ་མེད་ཀྱི་འཚམས་འདྲི་གནང་བ།

ཉེ་ཆར་2024ལོའི“ལྔ་གཅིག”རྒྱལ་སྤྱིའི་ངལ་
རྩོལ་དུས་ཆེན་དང་། རྒྱལ་ཡོངས་ཀྱི་ལྔ་གཅིག་ངལ་
རྩོལ་བྱ་དགའ་དང་རྒྱལ་ཡོངས་ཀྱི་བཟོ་པའི་གདོང་
ལེན་རྟགས་ཅན་གྱི་གཟེངས་བསྟོད་ཚོགས་ཆེན་པེ་ཅིང་
མི ་དམངས་ཚོགས་ཁང ་ཆེན ་མོར ་འཚོགས་པ ་
དང་། བོད་ལྗོངས་བདུད་རྩི་བོད་སྨན་མ་རྐང་ཚད་
ཡོད་ཀུང་སིའི་ཐོན་སྐྱེད་པུའི་འཁོར་ཁང་ཚན་པའི་
ཙུའུ་ཀྲང་ཕུར་བུ་མཚམས་གཅོད་ལ“རྒྱལ་ཡོངས་ཀྱི་ལྔ་
གཅིག་ངལ་རྩོལ་གཟེངས་རྟགས”ཐོབ་པ་རེད།
ལས་ཀ་བྱས་ནས་ལོ་ངོ་15སོང་རིང་། ཕུར་བུ་
མཚམས་གཅོད་ཀྱིས་འཁོར་ཁང་གི་ཕྱི་ཕྱོགས་ཐུམ་སྒྲིལ་
གྱི་ལས་ཀ་ནས་འགོ་བཙུཊ་ཏེ་ལས་ཀ་བྱས་ཡོད་
ཅིང་། བློ་རྩེ་གཅིག་སྒྲིམ་ངང་ཆེད་ལས་ཀྱི་ཚད་
གཞིར་སློབ་སྦྱོང་དང་ཆེད་ལས་ལག་རྩལ་ལ་ཞིབ་
འཇུག་བྱས་པ་བརྒྱུད་རིམ་བཞིན་སྨན་བཟོའི་ཁྱབ་
ཁོངས་ཀྱི་ལག་ཤེས་པ་ཞིག་ཏུ་གྱུར་ཡོད།

གསར་འགོད་པར་བོད་ལྗོངས་བདུད་རྩི་བོད་
སྨན་མ་རྐང་ཚད་ཡོད་ཀུང་སིའི་ཐོན་སྐྱེད་འཁོར་ཁང་
ནས་ལས་བཟོ་བ ་ཚོས་ལས་གོས་དང་ ། ལྷམ་
ཤུབས། ཁ་རས། ཞྭ་མོ་བཅས་གྱོན་ཏེ་དུག་སེལ་གྱི་
འགག་སྒོ་རེ་རེ་བཞིན་བརྒྱུད་དེ་ནང་དུ་འཛུལ་བཞིན་
པ་མཐོང་ཡོད། ཞིབ་ཞིབ་བཟོ་བ་དང་། རིལ་བུར་

བཟོ་བ། འདེམ་སྒྲུག་བྱེད་པ་སོགས་བྱས་རྗེས་བོད་
སྨན་རིལ་བུ་དེ་དག་ལ་རིམ་གྱིས་ཐུམ་སྒྲིལ་རྒྱག་གི་
ཡོད། ཡུལ་དངོས་སུ་ཕུར་བུ་མཚམས་གཅོད་ཀྱིས་རྒྱུ་
ཆ་ལེན་པའི་ཐོ་ཡིག་བསྐངས་རྗེས་ཁག་དེའི་བོད་སྨན་
ཐུམ་སྒྲིལ་གྱི་རྒྱུ་ཆ་བླངས་ནས་རང་འགུལ་ཅན་གྱི་བོད་
སྨན་ཐུམ་སྒྲིལ་རྒྱག་པའི་ལས་དོན་སྤེལ་གྱི་ཡོད།

ཕུར་བུ་མཚམས་གཅོད་ཀྱིས་གསར་འགོད་པར་
དེ་སྔ་བོད་སྨན་ཐུམ་སྒྲིལ་རྒྱག་སྐབས་ལག་པར་བརྟེན་
དགོས་ཀྱི་ཡོད་པས་ཁོང་གིས་ཉིན་གཅིག་ལ་རིལ་བུ་
3000མ་གཏོགས་ཐུམ་རྒྱག་ཐུབ་ཀྱི་མེད་པ་དང་བྱང་
ཆུབ་པ་བྱུང་རྗེས་ཉིན་གཅིག་ལ་རིལ་བུ་4000ལ་ཐུམ་
རྒྱག་ཐུབ་ཀྱི་ཡོད། 2021ལོར་བདུད་རྩི་རྟགས་ཅན་
བོད་སྨན་གྱིས་ཐུམ་རྒྱག་འཕྲུལ་འཁོར་ནང་འདྲེན་བྱས་
ནས་ཐུམ་སྒྲིལ་འདི་ཉིད་འཕྲུལ་ཆས་ཅན་དང་རང་
འགུལ་ཅན་དུ་འགྱུར་ཡོད་ཅིང་། ད་ཆ་འཁོར་ཁང་
དུ་མི་3ལས་གནས་སུ་ཡོད་ན་འགྲིག་གི་ཡོད་པ་དང་
ཐུམ་རྒྱག་འཕྲུལ་འཁོར་གྱིས་ཉིན་རེར་རིལ་བུ་ཁྲི་3.8
ལ་ཐུམ་སྒྲིལ་རྒྱག་གི་ཡོད་ཅེས་བཤད། ཕུར་བུ་
མཚམས་གཅོད་ཀྱིས་ལས་ཀར་འཛིན་པའི་རྣམ་འགྱུར་
དོ་ནན་ཞིང་ཞིབ་ཚགས་པ་ཞིག་ཡོད། ཐུམ་སྒྲིལ་
རྒྱག་པའི་བརྒྱུད་རིམ་ནང་ཁོང་གིས་ཐོག་མཐའ་བར་
གསུམ་དུ་སྤུས་ཚད་ཨང་དང་པོར་འཇོག་པའི་རྩ་དོན་
མཐའ་འཁྱོངས་བྱས་ནས་རང་ཉིད་ཀྱི་ཆེད་ལས་རྩལ་
ནུས་དང་ནན་ཏན་གྱི་ལས་ཀའི་རྣམ་འགྱུར་ཐོག་ནས་
ཐོན་རྫས་ཀྱི་སྤུས་ཚད་ཐད་འགན་ལེན་བྱེད་ཀྱི་
ཡོད། （པར་ངོས་གསུམ་པར་གཟིགས）

སྨན་བཟོའི་ཁྱབ་ཁོངས་ཀྱི་ལག་ཤེས་པས་ཕུགས་འདུན་དོན་གཉེར་བྱེད་པ།
“རྒྱལ་ཡོངས་ཀྱི་ལྔ་གཅིག་ངལ་རྩོལ་གཟེངས་རྟགས”ཐོབ་མཁན་ཕུར་བུ་མཚམས་གཅོད་ཀྱི་སྐོར་བཀོད་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། 2024ལོའི་ལྷ་སའི་
རིག་གནས་ཡུལ་སྐོར་ཐོན་ལས་འཕེལ་རྒྱས་ཚོགས་
ཆེན་ཁྲོད་གནམ་མཚོའི་དར་ཁ་ཕྱེ་བའི་ཉིན་མོའི་བྱེད་
སྒོ་བདེ་བླག་ངང་སྤེལ་བ་དང་ཡུལ་སྐོར་ཁྲོམ་ར་ཚད་
ལྡན་ཅན་དུ་འགྱུར་བར་འགན་ལེན་བྱ་ཆེད། ཟླ་5
ཚེས་1ཉིན། གྲོང་ཨུད་ཀྱི་ཧྲུའུ་ཅི་གཞོན་པ་དང་
རྒྱུན་ལས་གྲོང་སྤྱི་གཞོན་པ་ཁྲེན་ཅིང་གིས་རུ་སྣེ་ཁྲིད་དེ་
འདམ་གཞུང་རྫོང་གནམ་མཚོའི་མཛེས་ལྗོངས་ཁུལ་དུ་
ཕེབས་ནས་ཡུལ་དངོས་སུ་བརྟག་ཞིབ་གནང་བ་རེད།

གྲོང་ཨུད་ཀྱི་རྒྱུན་ཨུ་དང་དྲིལ་བསྒྲགས་པུའི་
པུའུ་ཀྲང་ཝང་ཧུའེ་བརྟག་ཞིབ་གནང་བར་ལྷན་དུ་
ཕེབས་ཡོད།

བརྟག་ཞིབ་གནང་རིང་། ཁྲེན་ཅིང་དང་

བཅས་པ་དང་ཐོག་གནམ་མཚོའི་མཛེས་ལྗོངས་ཁུལ་
གྱི་ཡུལ་སྐོར་བ་བསྡུ་འགྲེམ་ལྟེ་གནས་ཀྱི་ཆུ་སྐྱར་མཆུ་
དམར་ཐང་ཆེན་དུ་ཕེབས་ནས་འཆར་འགོད་ཀྱི་སྣེ་
ཁྲིད་ལ་ཤུགས་སྣོན་བརྒྱབ་སྟེ། མཛེས་ལྗོངས་ཁུལ་
གྱི་མཐའ་འཁོར་གྱི་ཡུལ་སྐོར་སྒྲིག་ཆས་འཐུས་ཚང་དུ་
བཏང་ནས་གནམ་མཚོའི་ཡུལ་སྐོར་གྱི་སྤྱི་ཡོངས་ཀྱི་
རྣམ་པ་ལེགས་སུ་གཏོང་དགོས་ཞེས་གསུངས་པ་
རེད། ཞག་སྡོད་ཁུལ་དུ། སྡོད་ཁང་གི་སྒྲིག་ཆས་
དང་། སྣེ་ལེན་ཞབས་ཞུ། བཟའ་བཅའི་བདེ་
འཇགས། འགྲིམ་འགྲུལ་ལམ། དེ་བཞིན་གློག་
ཤུགས་དང་། འཕྲིན་གཏོང་། འཕྲལ་སྡོམ་སོགས་
ཞབས་ཞུའི་འགན་ལེན་གྱི་གནས་ཚུལ་ཐད་མཁྱེན་
རྟོགས་གང་ལེགས་གནང་བ་དང་། ས་གནས་གང་
དུ་སླེབས་ཀྱང་ཁྲེན་ཅིང་གིས་ལས་དོན་མི་སྣར་བཀའ་

འདྲི་ཞིབ་ཕྲ་གནང་བ་དང་། གསོལ་མགྲོན་ཁང་
ཁག་ལ་ཚད་གཞི་མཐོ་བ་དང་ཆུ་ཚད་མཐོ་བའི་སྣེ་ལེན་
གྱི་ལས་དོན་ཡག་པོ་སྒྲུབ་པ། ལྷག་པར་དུ་ཞབས་ཞུ་
ཞིབ་ཚགས་བྱེད་པར་དོ་སྣང་བྱས་ཏེ་སྐུ་མགྲོན་ལ་བདེ་
འཇགས་དང་། གཙང་ཞིང་སྐྱིད་སྣང་དོད་པའི་
སྡོད་གནས་ཀྱི་ཁོར་ཡུག་ཅིག་བསྐྲུན་དགོས། འགན་
ནུས་སྡེ་ཚན་ཁག་གིས་རང་འགུལ་ངང་འབྲེལ་མཐུད་
དང་སྒོ་བཅར་ཞབས་ཞུ་ཡག་པོ་ཞུ་དགོས་པ་དང་།
གསོལ་མགྲོན་ཁང་ཁག་གི་འཛུགས་སྐྲུན་དང་གྲ་སྒྲིག་
བྱེད་རིང་འཕྲད་པའི་གནད་དོན་དུས་ཐོག་ཏུ་ཐག་
གཅོད་བྱེད་པ་དང་། གསོལ་མགྲོན་ཁང་ཁག་ལ་
ཞབས་ཞུའི་འཕྲལ་སྡོམ་ནང་སྦྱོང་བྱེད་པར་ཤུགས་
སྣོན་བརྒྱབ་སྟེ།

（པར་ངོས་གསུམ་པར་གཟིགས）

གྲོང་ཁྱེར་གྱི་འགོ་ཁྲིད་ཀྱིས་གནམ་མཚོའི་དར་ཁ་ཕྱེ་བའི་བྱེད་
སྒོའི་གྲ་སྒྲིག་ལས་དོན་ལ་བཀོད་གཏོང་གནང་བ།

ཁྲེན་ཅིང་གིས་རུ་སྣེ་ཁྲིད་པ།

“ལྔ་གཅིག”རྒྱལ་སྤྱིའི་ངལ་རྩོལ་དུས་ཆེན་
རིང་མི་མང་ཆེ་བས་བག་ཕེབས་ཀྱི་གུང་གསེང་
ལོངས་སུ་སྤྱོད་སྐབས། སྤྱིར་བཏང་གི་མི་ཚོགས་
འདི་འདྲ་ཞིག་ཡོད་པ་སྟེ། ཁོང་ཚོ་འགའ་རེས་མེས་
རྒྱལ་གྱི་མཐའ་མཚམས་བརྟན་པོར་སྲུང་བཞིན་ཡོད་
པ་དང་། འགའ་རེས་ཡངས་ཤིང་རྒྱ་ཆེ་བའི་ཞིང་
ས་གཤིན་པོ་རྨོད་བཞིན་ཡོད། ཡང་འགའ་རེས་
གྲོང་ཁྱེར་གྱི་གྲུ་ཟུར་གང་སར་གློག་སྒུལ་འཁོར་
རིགས་བཞོན་ནས་མྱུར་སྐྱེལ་གྱི་ལས་དོན་སྒྲུབ་བཞིན་
ཡོད། ཁོང་ཚོས་དཀའ་སྤྱད་འབད་བརྩོན་ངང་
རང་འཁྲིའི་ལས་གནས་བརྟན་པོར་བསྲུངས་ནས་
ལང་ཚོའི་གླུ་དབྱངས་ལེན་བཞིན་ཡོད།

པར་འདི་ནི་ཟླ་5ཚེས་1ཉིན་འཕྲོད་བསྟེན་
ལས་དོན་པས་རྫོང་རྒྱབ་ཀླུ་ཁང་དུ་གཙང་སྦྲ་བྱེད་
བཞིན་པའི་རྣམ་པ་ཡིན་པ།

（བྱམས་པ་ཚེ་རིང་གིས་སྒྱུར་ཞུས་བྱས）

ལས་གནས་བརྟན་སྲུང་བྱེད་པ།

མེས་རྒྱལ་གྱི་ས་གཞི་ཆེན་མོར་རྩྭ་ཤིང་གི་ལོ་འདབ་རྒྱས་
ནས་སྐྱེ་སྟོབས་ཀྱི་དཔལ་རབ་ཏུ་རྒྱས། ལྔ་པའི་ཚེས་པ་བཞི་
ནི་གཞོན་ནུའི་དུས་ཆེན་ཡིན་ལ། ད་ལོའི་དུས་ཆེན་འདི་ནི་
ལྔ་བཞིའི་ལས་འགུལ་སྤེལ་ནས་ལོ་ངོ་105འཁོར་བའི་དྲན་
གསོའི་དུས་ཆེན་ཡང་ཡིན་པས། ང་ཚོས་རྒྱལ་ཡོངས་ཀྱི་
གཞོན་ནུ་ཚོར་དུས་ཆེན་གྱི་རྟེན་འབྲེལ་ཞུ་རྒྱུ་དང་། ལྔ་
བཞིའི་སྔོན་བྱོན་པ་རྣམས་ཀྱི་བླ་ན་མེད་པའི་རྒྱལ་གཅེས་ཀྱི་
བརྩེ་བ་དང་གསར་བརྗེའི་སྙིང་སྟོབས་ལ་དྲན་གསོ་ཞུས་ནས་
ལྔ་བཞིའི་སྙིང་སྟོབས་སྔར་བས་ལེགས་པར་དར་བར་བྱེད་པ་
དང་བསྐྱར་དར་གྱི་སྟོབས་ཤུགས་ལ་སྐུལ་སྤེལ་བྱེད་དགོས།

1919ལོར་ལྔ་བཞིའི་ལས་འགུལ་སྤེལ་བ་ནི་ཀྲུང་གོའི་
ཉེ་རབས་དང་དེང་རབས་ལོ་རྒྱུས་ཐོག་བྱུང་བའི་དུས་རབས་
དབྱེ་འབྱེད་ཀྱི་དོན་སྙིང་ལྡན་པའི་ལས་འགུལ་གལ་ཆེན་ཞིག་
ཡིན་ཞིང་། ཀྲུང་གོའི་མི་དམངས་དང་ཀྲུང་ཧྭ་མི་རིགས་
ཀྱིས་མི་རིགས་བསྐྱར་དར་མངོན་འགྱུར་བྱེད་པའི་འདུན་པ་
དང་ཡིད་ཆེས་ལ་སྐུལ་སློང་ཤུགས་ཆེན་བྱས་ཡོད། ལྔ་བཞིའི་
ལས་འགུལ་སྤེལ་ནས་ལོ་ངོ་100འཁོར་བར་དྲན་གསོ་ཞུ་བའི་
ཚོགས་ཆེན་ཐོག་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ལྔ་བཞིའི་
ལས་འགུལ་ནི“སྔོན་ཐོན་གྱི་ན་གཞོན་ཤེས་ཡོན་ཅན་གྱིས་
གདོང་ལེན་བྱས་ཤིང་། རྒྱ་ཆེའི་མི་དམངས་མང་ཚོགས་
ཞུགས་ནས་བཙན་རྒྱལ་རིང་ལུགས་དང་བཀས་བཀོད་རྒྱུད་
འཛིན་ལ་ངོ་རྒོལ་མཐར་ཕྱིན་པར་བྱེད་པའི་རྒྱལ་གཅེས་དང་

གསར་བརྗེའི་ལས་འགུལ་རླབས་པོ་ཆེ་ཞིག་དང་། ཀྲུང་གོའི་
མི་དམངས་ཀྱིས་མི་རིགས་ཉེན་ཁ་ལས་སྐྱོབ་པ། མི་རིགས་
ཀྱི་ལ་རྒྱ་སྲུང་སྐྱོང་། མི་རིགས་ཀྱི་སྟོབས་ཤུགས་གཅིག་སྡུད་
བཅས་བྱ་ཆེད་སྤེལ་བའི་སྤྱི་ཚོགས་གསར་བརྗེའི་ལས་འགུལ་
རླབས་པོ་ཆེ་ཞིག་རེད་ལ། བསམ་བློ་གསར་པ་དང་རིག་
གནས་གསར་པ། ཤེས་བྱ་གསར་པ་བཅས་ཁྱབ་སྤེལ་བྱས་
ནས་བློ་སྒོ་འབྱེད་པའི་ལས་འགུལ་རླབས་པོ་ཆེ་ཞིག་རེད”ཅེས་
གདེང་འཇོག་མཐོན་པོ་གནང་ཡོད། ལས་འགུལ་རླབས་པོ་ཆེ་
དེས་ཀྲུང་གོའི་སྤྱི་ཚོགས་ཡར་ཐོན་ཡོང་བར་སྐུལ་འདེད་བཏང་
བ་དང་། མར་ཁེ་སི་རིང་ལུགས་ཀྲུང་གོར་རྒྱ་ཁྱབ་ཏུ་སྤེལ་བར་
སྐུལ་འདེད་བཏང་བ། མར་ཁེ་སི་རིང་ལུགས་དང་ཀྲུང་གོའི་
བཟོ་པའི་ལས་འགུལ་ཟུང་འབྲེལ་ཡོང་བར་སྐུལ་འདེད་བཏང་
བ། ཀྲུང་གོ་གུང་ཁྲན་ཏང་དབུ་བརྙེས་པར་བསམ་བློ་དང་ལས་
བྱེད་པའི་ཐད་ནས་གྲ་སྒྲིག་བཅས་བྱས་ཡོད་པས་ཉེ་རབས་ཚུན་
དུ་ཀྲུང་ཧྭ་མི་རིགས་ཀྱིས་མི་རིགས་རང་བདག་དང་འཕེལ་རྒྱས་
ཡར་ཐོན་དོན་གཉེར་བྱེད་པའི་ལོ་རྒྱུས་ཀྱི་འཕེལ་རིམ་ཁྲོད་ལམ་
ཚད་རྡོ་རིང་གི་དོན་སྙིང་ལྡན་ཡོད།

གཞོན་ནུ་དར་ན་རྒྱལ་ཁབ་དར། གཞོན་ནུ་སྟོབས་
དང་ལྡན་ན་རྒྱལ་ཁབ་སྟོབས་དང་ལྡན། ལྔ་བཞིའི་ལས་
འགུལ་ཚུན་དུ་ཀྲུང་གོ་གུང་ཁྲན་ཏང་གི་འགོ་ཁྲིད་འོག་
དང་། རྒྱལ་གཅེས་དང་། ཡར་ཐོན། དམངས་གཙོ།
ཚན་རིག་བཅས་ཀྱི་ལྔ་བཞིའི་སྙིང་སྟོབས་ཀྱི་སྐུལ་ལྕག་འོག
མི་རབས་ནས་མི་རབས་བར་གྱི་ཀྲུང་གོའི་གཞོན་ནུ་ཚོས་མུ་
མཐུད་འབད་འཐབ་ངང་མདུན་དུ་བསྐྱོད་དེ། ལང་ཚོ་དང་
ལྡན་པའི་རང་ཉིད་ལ་བརྟེན་ནས་ལང་ཚོ་དང་ལྡན་པའི་ཀྲུང་
གོ་དང་། ལང་ཚོ་དང་ལྡན་པའི་མི་རིགས་བཏོད་ཅིང་།
ཀྲུང་ཧྭ་མི་རིགས་བསྐྱར་དར་རླབས་པོ་ཆེ་མངོན་འགྱུར་བྱེད་

པའི་འཕེལ་རིམ་ཁྲོད་དུ་ལང་ཚོའི་སྙན་དབྱངས་བརྩམས་
ཡོད། དུས་རབས་གསར་པར་སླེབས་སྐབས། རྒྱ་ཆེ་བའི་
ཞིང་ཐང་དང་། ཁེ་ལས་ཀྱི་འཁོར་ཁང་། ཚན་རིག་ཞིབ་
འཇུག་གི་འཐབ་ས་མདུན་མ། གྲང་ངར་ཆེ་བའི་མཐའ་
མཚམས་ཀྱི་འགག་སྒོ་སོགས་སུ་གཞོན་ནུ་ཚོས་ཆར་རླུང་ལ་མི་
སྐྲག་པར་འགན་འཁྲི་ལྕི་པོ་ཁུར་ཞིང་། ལང་ཚོའི་སྤོབས་པ་
ལ་བརྟེན་ནས“ལྷད་མེད་ཀྱི་བརྩེ་བ་ཀྲུང་གོའི་ཆེད་དུ་
འབུལ”ཞེས་པའི་དུས་རབས་ཀྱི་ངར་སྒྲ་བསྒྲགས་པ་དང་།
ལང་ཚོའི་བྱ་སྤྱོད་ལ་བརྟེན་ནས“ཏང་ཐུགས་བློ་བདེ་པོར་
བཞུགས། རྒྱལ་ཁབ་སྟོབས་ལྡན་ང་ཡིས་སྐྲུན”ཞེས་པའི་
དམ་བཅའ་དྲག་པོ་ལག་ལེན་དུ་བསྟར་ཡོད་ལ། ཀྲུང་ཧྭ་མི་
རིགས་བསྐྱར་དར་རླབས་པོ་ཆེ་ཡོང་བར་བྱེད་པའི་ཀྲུང་གོའི་
ཕུགས་འདུན་ཁྲོད་དུ་ཡང་ལང་ཚོའི་ཟིལ་ཤུགས་མངོན་པར་
བྱས་ཡོད་པས། དུས་རབས་གསར་པའི་ཀྲུང་གོའི་གཞོན་ནུ་
ནི་དཔེ་ཡག་ཅིག་ཡིན་ལུགས་དང་། ལས་འགན་ཆེན་པོ་
འཁུར་ཕོད་མཁན་ཞིག་ཡིན་ལུགས་ལག་ལེན་ཐོག་ནས་ར་
སྤྲོད་གང་ལེགས་ཐུབ་ཡོད།

ཏང་གི་ཚོགས་ཆེན་ཐེངས་ཉི་ཤུ་པར། ཀྲུང་གོའི་
ལུགས་ཀྱི་དེང་རབས་ཅན་ལ་བརྟེན་ནས་རྒྱལ་ཁབ་སྟོབས་
ལྡན་འཛུགས་སྐྲུན་དང་མི་རིགས་བསྐྱར་དར་གྱི་བྱ་གཞག་
རླབས་པོ་ཆེ་ལ་ཁྱོན་ཡོངས་ནས་སྐུལ་འདེད་གཏོང་བའི་
འཆར་གཞི་བརྗིད་ཉམས་དང་ལྡན་པ་ཞིག་བཀོད་ཡོད། སྤྱི་
ཁྱབ་ཧྲུའུ་ཅི་ཞི་ཅིན་ཕིང་གིས“རྒྱལ་ཁབ་སྟོབས་ལྡན་འཛུགས་
སྐྲུན་དང་མི་རིགས་བསྐྱར་དར་གྱི་དམིགས་འབེན་བརྗིད་
ཉམས་དང་ལྡན་པ་དེ་མངོན་འགྱུར་བྱེད་པར་རྒྱ་ཆེའི་གཞོན་
ནུ་ཚུད་པའི་ཏང་ཡོངས་དང་།

（པར་ངོས་གསུམ་པར་གཟིགས）

ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་འདེད་གཏོང་
ཆེད་ལང་ཚོའི་སྟོབས་ཤུགས་ལེགས་སྐྱེས་སུ་འབུལ་དགོས།

ལྔ་བཞིའི་ལས་འགུལ་སྤེལ་ནས་ལོ་བརྒྱ་དང་ལྔ་འཁོར་བར་དྲན་གསོ་ཞུ།
མི་དམངས་ཉིན་རེའི་ཚགས་

པར་གྱི་ཆེད་བརྗོད།


